
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৯২
পূর্ব্ববঙ্গ গীতিক৷



কি হেই অমির্ত্তি ফলের সন্ধানে বাইর[১] অইল। গিয়া হেই অমির্ত্তি ফলের গাছে থাকা একটা ফল পাইড়া আন্ল। ফল পাইড়্যা আন্যা[২] মদনকুমারকে জাগাইল। জাগাইয়া কইল—আমি জল লইয়া আয়িগা[৩] তুমি এই ফলটা খাও। এই কথা কইয়া হে[৪] খুব তাড়াতাড়ি বনের মধ্যে চইল্যা গেল। কারণ, সে জান্তো যে তার সোয়ামী ভালা হইয়া লোভের চক্ষে তার দিকে চাইলেই আবার অন্ধ হইয়া যাইবে। এই মিয়াদটা বার বছরের লাইগ্যা। মধুমালা যখন মদনকুমাররে ছাইড়া যায় তখন তার খুব কষ্ট অইছিল।



(৯)






গান:— মদনকুমারের কথা এই খানে থইয়া।

কি করিল মধুমালা শুন মন দিয়া॥

কান্দিতে কান্দিতে কন্যা মেলা দিয়া যায়।

বারনা বচ্ছরের লাইগ্যা সোয়ামী ছাইড়া যায়॥






 বার বচ্ছরের লাইগ্যা মধুমালা তার সোয়মীরে ছাইড়া যাইতাছে[৫]। তার চক্ষের জলে বনের লতা পাতা ভিইজ্যা[৬] যাইতাছে। এক বন থাইক্যা আর বন, আর বনথাক্যা আর বন—এই রকমে অনেকদূর চইল্যা গেল। এই সময়ে ক্ষিধো তেষ্টায় তার পরাণ ফাইট্টা যাইতাছিল[৭]। একটা গাছের তলায় শুইয়া ঘুমাইয়া পড়্ল। বনের মধ্যে খুব একটা গণ্ডগোল আরম্ভ অইল।

 একদেশের এক রাজকুমার শিকারে আইছিল[৮]। সে কর্ল কি!—মধুমালারে পাইয়া জোর কইরা তারে তার দেশে লইয়া গেল। সে রাজ্যের মধ্যে ঢোল পিডাইয়া দিল যে, রাজকুমার বন থাকা যে একটা পরীর মতন সুন্দর স্ত্রীলোক ধইরা আন্ছে, তারে বিয়া করব[৯]। সেই রাজ্যে আছিল এক নাপিত। সেই নাপিতের বউ একদিন মধুমালারে গিয়া দেখ্ল। নাপতানি


	↑ বাইর=বাহির।

	↑ পাইড়্যা আইন্যা=পাড়িয়া আনিয়া।

	↑ আয়িগ=আসিগে।

	↑ হে=সে।

	↑ যাইতাছে=যাইতেছে।

	↑ ভিজ্যা=ভিজিয়া।

	↑ ফাইট্টা যাইতাছিল—ফাটিয়া যাইতেছিল।

	↑ আইছিল=আসিয়াছিল।

	↑ বিয়া করব=বিয়া করিবে।

		 এই পাতা শেষ সম্পাদিত হয়েছে ১৭:১৩টার সময়, ২৩ মে ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

